ANUGERAH INOVASI PERINGKAT JABATAN PENGAIRAN DAN SALIRAN TAHUN 2008

:

INOVASI YANG DILAKSANAKAN

Melaksanakan kerja-kerja membersih teritip yang terlekat di permukaan pintu air dengan menggunakan alat inovasi dipanggil ‘L-Scrap’  iaitu alat yang diperbuat dari logam “stainless-steel” dan kayu.  Alat ini dicipta bagi memperbaiki kaedah lama yang tidak efektif, tidak praktikal dan mengakibatkan kerosakan kepada plate pintu air. Logam “stainless steel” L-Scrap dipilih bertujuan untuk mengelakkan skrap berkarat terutama apabila digunakan dalam air masin. Inovasi ini diusahakan oleh anggota yang terlibat adalah lima (5) orang Juruteknik, seorang Penjaga Pintu Air dan dibantu dua (2) orang Pekerja Rendah Awam, Unit Saliran Pertanian, JPS Batu Pahat, Johor.
Bagaimana L-Scrap berfungsi :

Setiap 3 minggu teritip perlu dibersihkan.  Penjaga Pintu Air akan melaraskan alat pengikis teritip dengan memusing skeru pelaras.  Apabila pintu air dinaikkan alat tersebut dengan sendirinya akan mengikis teritip di permukaan pintu air begitu juga sewaktu pintu air diturunkan dalam masa 24 jam pintu air akan turun dan naik sebanyak 2 kali.

Bagi pintu air yang berukuran 10’ komponennya ialah satu batang angle bar berukuran 2” x 10’ yang dilekatkan pada kayu 4” x 4” x 10’ sebagai tapaknya.  Di sepanjang hujung angle bar diletakkan kayu 3” x 1” x 10’ yang berfungsi sebagai pengikis teritip.  Handle Plate 6”x 6” juga spring 8” digunakan sebagai  pelaras kayu pengikis. Bahan besi dipilih dari besi ”stainless steel agar tahan karat.

SEBELUM INOVASI

Struktur Pintu Air berfungsi sebagai penahan kemasukan air laut ke dalam kawasan saliran semasa air pasang, juga membuang air berlebihan dari kawasan saliran ke laut. Pintu Air juga mengawal paras air dalam tanah. Bahagian Operasi & Penyelenggaraan mengendali dan menyelenggara 25 buah pintu air (tidal gate) dalam 7 buah kawasan saliran di JPS Batu Pahat. Struktur ini amat perlu diselenggara dengan baik kerana kegagalannya berfungsi dengan efisien akan memberi akibat buruk kepada keseluruhan sistem saliran. Pintu air diperbuat daripada bahan aluminium bagi mengelak dari berkarat terutama bahagian yang menghadap ke laut akan terdedah pada air masin. Setiap pintu air diselenggara oleh seorang Pekerja Rendah Awam yang dikenali sebagai Penjaga Pintu Air.  
Disebabkan pintu-pintu air ini terendam dalam air masin, teritip iaitu sejenis hidupan laut hidup melekat di permukaannya. Teritip cepat membiak dan dalam masa 2 minggu ia boleh memenuhi seluruh permukaan pintu air yang terendam dalam air. Bagi membuang teritip di permukaan pintu air, “Scrapper” berukuran 4” digunakan dengan menyambungkan pada kayu panjang 8’ – 10’.  Mata scrapper yang digunakan tajam dan boleh merosakkan permukaan pintu air.  Pembersihan dijalankan sewaktu air surut  di mana pintu air akan dinaikkan.  Perahu digunakan bagi membersihkan bahagian bawah pintu air.  Jika arus terlalu kuat tangga akan digunakan dengan menyandarkan di tembok kiri dan kanan pintu air. Keadaan ini memang tidak stabil dan bahaya.  Dengan perahu yang bergolek boleh mengakibatkan pekerja terjatuh ke dalam air.  Walau bagaimana sukarnya kerja pembersihan teritip, namun ia mesti dilaksana, jika diabaikan teritip boleh menyebabkan permukaan pintu air terhakis dan lama-kelamaan ia boleh merosakkan komponen pintu air seperti ‘musical note’ dan ‘bolt-nut’.

Scrapper sedia ada berat dan sukar dikendalikan oleh pekerja menyebabkan kerja menjadi lambat.  Sedangkan masa pembersihan adalah terhad, cuma boleh dibuat semasa air surut sahaja.  Apabila arus surut menjadi semakin pantas, kerja terpaksa dihentikan. Bagi pintu air yang keadaannya sempit dan licin, pembersihan amat sukar dijalankan lebih-lebih lagi selepas komponen konkritnya terendam oleh air pasang.  Ini menyebabkan pembersihan ke atas pintu air mengambil masa yang lama. Penjaga Pintu Air terpaksa meminta bantuan pekerja dari unit lain untuk membantunya.  Ini menjejaskan kerja unit lain.
[image: image4.jpg]


[image: image5.jpg]


[image: image6.jpg]



[image: image7.jpg]



KESUKARAN MEMBERSIH TERITIP DI PERMUKAAN PINTU AIR
KAEDAH LAMA

KAEDAH BARU dengan Penggunaan L-SCRAP
“L- Scrap” Yang Telah Di Pasang  Sendeng 15 º

SELEPAS INOVASI
Faedah ketara terhasil dari pelaksanaan inovasi cara baru pembersihan teritip di permukaan pintu air menggunakan ‘L-Scrap’ ialah faktor penjimatan masa dan keselamatan kerana cara kerjanya lebih mudah. Objektif menggunakan ‘L-Scrap’ sebagai alat membersih teritip amat berkesan. Di samping itu dapat mengelakkan kerosakan pada permukaan pintu air di mana pengikis teritip hanya menggunakan kayu keras dan tidak akan merosakkan permukaan pintu air.  Keselamatan pekerja juga terjamin kerana tidak perlu menggunakan perahu atau tangga. Pintu Air dapat dikawal fungsinya dengan baik, matlamat pengawalan kawasan saliran terjaga iaitu Pintu Air  dapat menahan air laut semasa air pasang ke dalam kawasan saliran, membuang air  yang berlebihan dari kawasan saliran  ke laut, dan mengawal paras air  dalam  tanah.
Faedah-faedah Dari Inovasi Yang Dilaksanakan 
a) Kreativiti
Hasil inovasi ciptaan “L-Scrap” telah memperbaiki cara kerja yang lebih baik dari kaedah lama. Tanpa kos yang tinggi iaitu anggaran RM780.00 dan tahan lama menyebabkan tidak perlu kepada binaan struktur baru. Ianya dapat menyumbang kepada penjimatan kos, masa dan memudahkan satu-satu penyenggaraan dibuat dalam kawasan saliran.  Seterusnya projek ini dapat meningkatkan prestasi kerja kakitangan.

b) Tahap Pelaksanaan
Program ini telah dimulakan pada bulan November 2005.    Program bermula di pintu air Pt. Jabar Kawasan Saliran Minyak Beku. Ianya telah diarahkan untuk dilaksanakan bagi semua pintu air yang menghadap ke laut di bawah seliaan di Daerah Batu Pahat. 

c) Replicability

Penyelarasan cara kerja ini telah dicadangkan ke peringkat JPS Negeri Johor untuk dipraktikkan bagi seluruh pintu air yang menghadap ke laut di Negeri Johor Darul Takzim. Kemungkinan ianya diaplikasikan di semua pintu air kawasan saliran JPS seluruh Malaysia. 
d) Efisien

Inovasi ini telah meningkatkan kecekapan mengawal prestasi fungsi pintu air. Tidak ada kerosakan kepada pintu air jika dibandingkan dengan cara kerja menggunakan scrap cara lama. Penjimatan masa kerja dari 3 hari kepada 1 hari, jangka hayat ketahanan peralatan dari 1 tahun kepada 2 tahun, pengurangan tenaga kerja dari 2 orang kepada 1 orang yang mana secara keseluruhannya dengan kos peralatan sebanyak RM780.00 telah dapat menjimatkan RM2,800.00 bagi satu pintu air dalam masa setahun.

e) Signifikan

Penggunaan L-Scrap memantapkan kawalan keselamatan kawasan pertanian yang memberi sumbangan ke arah pembangunan sosio ekonomi negara dan memperbaiki taraf ekonomi petani. Mewujudkan peningkatan kerjasama dan kepercayaan terhadap tanggungjawab JPS oleh para petani. 
Dengan inovasi ini Penjaga Pintu Air dapat memberikan lebih tumpuan kepada tugas-tugas lain daripada penjimatan masa membersih teritip seperti berikut :    

i.
Mengendalikan (membuka dan menutup) pintu air mengikut masa air pasang surut;

ii.
Membaca dan merekod bacaan tolok aras air (Gauge Stick) dan tolok hujan (Rain Gauge); 

iii.
Kerja-kerja penyelenggaraan ke atas pintu air di kawasan sekitar serta rumah kuarters;

  iv.
Melaporkan kerosakan pintu air kepada Pengawas;

v.
Mencatat dan merekodkan data-data penyenggaraan pintu  air ke dalam Buku Prosedur Kualiti (Operasi) Rekod.

f) Komitmen Pengurusan Atasan

Projek inovasi ini telah mendapat sokongan dan komitmen sepenuhnya daripada pengurusan atasan JPS Daerah Batu Pahat terutama Jurutera Daerah, Ketua Unit O&M, Ketua-ketua Unit yang lain. Bantuan sokongan teknikal seperti kemudahan tempat, peralatan dan peruntukan masa juga surat-surat sokongan telah dikeluarkan bagi tujuan penyelarasan hasil inovasi bagi seluruh JPS Negeri Johor.












MENGGUNAKAN SAMPAN MEMBERSIHKAN TERITIP DIBAHAGIAN BAWAH 

TANGGA DIGUNAKAN MEMBERSIHKAN TERITIP DIBAHAGIAN BAWAH PINTU AIR





KERJA PEMBERSIHAN TERITIP DANGAN MENGGUNAKAN PENYODOK (SCRAPER)





KAEDAH LAMA MEMBERSIH TERITIP DI PERMUKAAN PINTU AIR dengan


PENGGUNAAN PENYODOK (SCRAPER)











‘L Scrap” PANDANGAN DARI ATAS

